  شه‌وه‌ سپیه‌کان  
نیوه‌ شه‌وه‌ و   
چاوه‌کانم

له‌ ئاسمانی حه‌زی تۆدا

دوو ئه‌ستێره‌ی مه‌ست و کاسن

به‌ ده‌وری مانگی جوانیتدا

گۆرانی سه‌رخۆشانه‌ ئه‌چڕن

نیوه‌ شه‌وه‌ و

ووشه‌کانت

چراڕێزن

به‌ خۆری چاوه‌کانت دائه‌گیرسێن 
تاریکایم ئه‌خنکێنن

خه‌وی چاوه‌کانم ئه‌دزن

چ شه‌وێکه‌

رۆژی وه‌ها سپی نیه‌

چ شه‌وێکه‌

به‌فری وه‌ها سپی نیه‌

شه‌وێکه‌

هه‌رگیز و هه‌رگیز

سینه‌ و مه‌می وه‌ها ساف و سپی نیه
‌

ئای له‌و شه‌وه‌

چه‌ند سپیه‌

شه‌وه‌سپیه‌کانی دیستوفسکیش وه‌ها نیه
‌

هۆ شۆڕه‌کچ

چه‌ند حه‌زده‌که‌م له‌م شه‌وه‌دا

ببیه‌ شیعر

له‌ ناخمدا بتهۆنمه‌وه‌

له‌ په‌ڕه‌ی گول بتنووسمه‌وه‌

له‌سه‌ر بالی په‌پوله‌کان

بۆ گشت باخێ بتگوازمه‌وه‌

                                      هه‌ندرێن 
          #########################
      مه‌گه‌ر رۆژێ
‌ مه گه ر  رۆژێ  

هه‌موو  گیانم  له وولاتێ  كۆكه‌مه‌وه 

ئه‌بمه  حاكم  به‌سه‌ر  خۆمه 

كه‌چی  ئێستا  وه‌كو  عاشق  

په‌رت و بلاو و بێ خۆمه 

خاكێ  نه‌ما  پارچه‌یه‌كم  لێ دانه‌بڕێ 

بۆیه  ئێستا  

دل  نازانێ  بۆ  كامه  پارچه‌یه  بگرێ 

له‌وه‌ته‌ی  هه‌م 

گریانی  من  بۆ  ساتێكیش  ئۆقره  ناكات  

له  عاله‌ما 

گوێیێ  نه‌ما 

ئاه و هه ناسه‌می  پێ  نه‌گات 

مه‌گه ر  رۆژێ 

خۆم  ئازادكه‌م  به  یه‌كجاری 

نه‌وه‌ك  چیتر  

          وه‌كو  عاشق  

                    بكه‌م  سه‌مای  ده‌رد و زاری 

له‌وه‌ته‌ی  هه‌م  

           دله‌ی  خه‌مم 

                   له سوتانا  ئۆفه  ئه‌كا  

بۆ  جارێكیش  

     ماچێ  نه‌بوو  ئه‌و  گڕه‌ی  دل  خه‌فه  بكا 

به‌لام  گیانه  كه  تۆ  ده‌رۆی 

            ئیتر  منیش  سه‌ربه‌ستانه 

خۆم  ئه‌ده‌مه 

       ده‌م و ده‌ستی  

              هه‌موو  شۆخێ  سه‌رمه‌ستانه
مه‌گه‌ر  رۆژێ  

له  خه‌لوه‌تی  عشقی  دلم 

جریئانه   

   روو بكه‌مه  قیبله‌ی گولم 

بلێم  به‌سه 

      له‌وه  زیاتر  

           به‌ده‌ورتدا  ناخولێمه‌وه  

له‌وه  زیاتر  

     له  میحرابت  

          به‌چه‌شنی  مۆم  ناتوێمه‌وه 

له‌گه‌ل  ئه‌وه‌ش  

             تۆ  نازانی  

                  من  هه‌م  یان  نیم 

له  ناو  خۆمدا  

         سۆفیانه  بۆ  تۆ ئه‌ژیم 
مه‌گه‌ر  رۆژێ  

دله‌ی  پڕم 

         له ره‌فتارت  لار كاته‌وه  

كفره‌كانم  وه‌كو  لافاو 

                 خه‌مه‌كانم  ئه‌شواته‌وه  

له دوای  ئه‌مه 

          خه‌ونه‌كانم  كه‌س  نازانێ  

ئه‌بنه  یانه  

      یان  مه‌یخانه  

              بۆ  گشت  جوانێ 

وه‌كو  هه‌وری  به‌بێ  واده  

             هه‌ر  رۆژه و له خاكێ  ئه‌ڕژێم 

وه‌ك  مكیاجێ 

         بۆ  ته‌جروبه  

               هه‌ر  ساته و له  لێوێ  بدرێم  

                                    هه‌ندرێن 

       ####################
                       ساقی
ساقی به‌ ساقه‌ی چاوی یارم بێ

کاتێ یاری خۆم ئاگادارم بێ

ئه‌گه‌ر ماچی یار به‌ مه‌زه‌ و نه‌ی بێ

نێوان مه‌مکۆلان کانیله‌ی مه‌ی بێ

با ساقی بمرێ و یارم بێ وه‌ی بێ

که‌س به‌لامدانێ ساقی تۆش لاده‌

سه‌رخۆش و مه‌ستم بێ پیاله‌ و باده

کاتێ ئه‌بینم یارم خۆی باده

ساقی لێمگه‌ڕێ مه‌ڵێ بارانه‌

یاری خۆم ده‌به‌م ده‌ڕۆ لێرانه‌

مه‌یخانه‌ جێگای ده‌رده‌دارانه

                                               هه‌ندرێن 

                 #######################           
‌                 ده‌ ده‌رکه‌وه
‌

ده‌ ده‌رکه‌وه‌ 

زۆر ده‌مێکه‌ چاوه‌ڕوانم

خۆ ئێستاکه‌ 

ژوانمان رێکه‌وتێک نیه‌

دڵنیایی 

که‌من لێره‌ وه‌ستاوم

تاسه‌ی بینینی تۆم هه‌یه‌

ده‌ ده‌رکه‌وه‌

وه‌کو ئاسۆی به‌ربه‌یانی 

جێی ژوانم

ماچباران که‌ین

روح و جه‌سته‌

بتکه‌م به‌ باخ

باخه‌وانم

ده‌ ده‌رکه‌وه‌   ده‌ ده‌رکه‌وه‌ 

زۆر ده‌مێکه‌ چاوه‌ڕوانم

ده‌ ده‌رکه‌وه‌

بوکی سپی 

گشت خه‌یال و خه‌ونه‌کانم

من ده‌مێکه‌ 

به‌ ئاواتی 

شه‌وی سپی راموسانم

ده‌ ده‌رکه‌وه‌    ده‌ ده‌رکه‌وه‌ 

زۆر ده‌مێکه‌ چاوه‌ڕوانم

ده‌ ده‌رکه‌وه‌

له‌ باوه‌شم وا بتگوشم

به‌ره‌و گیانم

تا دوو به‌ دوو

به‌ڕێ که‌وین 

به‌ره‌و ماڵی خه‌ونه‌کانم

ده‌ ده‌رکه‌وه‌     ده‌ ده‌رکه‌وه‌ 

زۆر ده‌مێکه‌ چاوه‌ڕوانم

                                                 هه‌ندرێن                                                             
          ########################
   له‌ ده‌ستم چوو
ئه‌شێ  رۆژێ  له  خه‌لوه‌تگای  یاده‌كانت 

گڕ  به‌رده‌یته  دارستانی  خه‌مه‌كانت 

وه‌كو  جاران  بۆم  بێیته‌وه 

به‌سه‌ر  بالی  خه‌ونه‌كانت 

له  سه‌وزایی  به‌هاری  دل 

ته‌ڕكه‌یته‌وه 

        ماچه‌كانت 

بلێی  گیانه 

له‌و  رۆژه‌وه‌ی  كه  تۆ  دووری 

كه‌سێ  نه‌ی گووت  

له  باغی  دل  گولی  سووری 

ته‌نیا  تۆ  بووی 

به‌ گشت  مانا  خۆشتوویستم 

به‌لام  چبكه م 

         كه  نه‌مزانی  

ئیتر  رۆیی  چوو  له  ده‌ستم 

چوو  له  ده‌ستم  ئه‌و  عاشقه‌ی 

             ته‌مه‌نی  خۆی  بۆ  راخستم 

وه‌ك  دێوانه  كه‌وته  شوێنم 

شعری  ته‌ڕی  بۆ  هه‌لبه‌ستم 

كه‌چی  من  

له  خه‌وی  سه‌ختی 

              ره‌شی  شه‌وه 

چاوم  كوێر  بێ 

كه  دێرێكم  نه‌خوێنده‌وه 

 نه‌مخوێندنه‌وه  

           ئه‌و  ووشانه‌ی

به دزیه‌وه  بۆت  ئه‌ناردم 

ده‌ستیان  بشكێ 

ئه‌وانه‌ی  نامه‌كانی  تۆیان  لێ دڕاندم  

دامیانه  ده‌ست 

         جه‌فای  ژینه 

هه‌مووی  ئازار و گرینه  

له  تازه  به‌هاری  ته‌مه‌ن  

گولی  جوانیم  له  وه‌رینه  

                                                هه‌ندرێن 
              ######################
    خۆشمویستی

       به‌بێ

      پرسیار
ئه‌ی یار  ئه‌ی یار دیده‌که‌م یار
خۆشمویستی به‌بێ پرسیار

له‌ یه‌که‌م دیتنی ناکاو

پایزی رووت بوو به‌ به‌هار

هه‌رکه‌ هاتی بۆ یه‌که‌م ژوان

باخی دلمت کرد به‌ گوڵزار

ئێستاش که‌ بووی به‌ ده‌سگیران

هه‌ر ماچێکت بوو به‌ هه‌زار

خۆشمویستی به‌ر له‌ پێنچ ساڵ

هه‌ر ساڵێکت خۆشتره‌ له‌ پار

ده‌تۆ بۆ من هه‌روا جوان به‌

سه‌دجار چاوی کوێر بێت به‌دکار

وه‌ره‌ ده‌ستم تێر هه‌ڵپه‌ڕین
عاره‌ق به‌ڕوومان بێته‌ خوار

قوربانتبم جوان خۆت باده‌

با بتبینن دۆست و ئه‌غیار

                                                هه‌ندرێن 

            ##########################
               یادی جاران
ئه‌ژیم به‌ یادی جاران

مه‌یگێڕ بووم بۆ دڵداران

به‌ئاواز ئه‌مهێنا جۆش

به‌زم و سه‌مای ئێواران

له‌ مه‌یخانه‌ی ده‌م روبار

پیر و گه‌نج و هه‌رزه‌کار

کیژۆڵه‌ی ناسک و نازدار

ئه‌بوون به‌دۆست بۆ یاران

تاڕۆژێکیان هه‌ر له‌ دوور

بینیم لاوێ هاته‌ ژوور

دڵی کردم به‌ ته‌نوور

له‌به‌ر چاوی به‌دکاران

چه‌ند ساڵێ به‌و عیشقه‌وه‌

گه‌نجێتی خۆم دا به‌وه‌

چاکه‌ی به‌وه‌ دامه‌وه‌

جێیهێشتم بۆ نه‌یاران
                                              هه‌ندرێن 

       ##########################
   ئه‌رێ کچێ ...

ئه‌م  شه‌و 

ئاسمان 

له‌ژێر  سیمای  هه‌وره  تێكشكاوه‌كان 

وه‌كو  سۆمای  چاوه‌كانم 

بێ  خه‌به‌ره  

له  ره‌حمه‌تی  

یا  نیگبه‌تی 

ئه‌م  بارانه  به رێژنه‌یه 

نیوه  شه‌وه 

خه‌مه  پیرۆزه‌كان 

ئازاره  ئازیزه‌كان 

له ناو  بێشكه‌ی  حه‌زی  جوانیت 

به  سه‌نفۆنیای  بۆرژانمدا  

ئه‌ژێنه‌وه 

ئه‌رێ  كچێ 

كچێ  ده‌سگیرانه  ساویلكه‌كه‌م 

ده‌لێم  گه‌ڕێ  

با  له‌شانۆی  چاوه‌كانتا 

نهێنی  بوون  ئاشكراكه‌م 

          له ناو  سه‌مای  خۆشه‌ویستیت  

ئه‌رێ  كچێ 

گه‌ر  ده‌ته‌وێ  فێره  خۆشه‌ویستی بی 

ئه‌م  به‌یانیه  

زوو  له  خه‌و  رابا  

له  ئامێزی  شنه‌بادا 

گوێ  هه‌لبخه  له  ئاوازی  شالوره‌كان 

بۆنی  خاكی  دارسكاوی  پا‌ش  باران بكه 

هێدی  هێدی  

له ماچانی  خۆر و زه‌وی  رابمێنه 

جا  ئه‌زانی  تامی  خۆشه‌ویستی  چیه 

ئه‌رێ  كچێ 

كچێ  كچێ 

كچێ  ده‌سگیرانه  روح  سوكه‌كه‌م 

ئێوارانیش  

له  باوه‌شی  ئه‌نگۆره‌دا  

هه‌ست  راگره  له  دله‌ی  سه‌فین 

بۆنی  شه‌رمی  قه‌تیسماوی  په‌ڕه‌ی  گول بكه 

تامی  شیله‌ی  

به‌جێماوی  پاش  ماچانی  په‌پوله بكه 

له  ده‌نگاره  نیگا  گیركه 

بۆ  ره‌وشه‌نی  دنیای  عاشقه‌ت

به‌رێ  كچێ 

كچێ  كچێ 

كچێ  ده‌سگیرانه  شاجوانه‌كه‌م  

                                                     هه‌ندرێن 

            #########################
          جیران
جیران  جیران  جیرانێ 

جیرانه‌ی  خان و مانێ 

جێگایه‌كیتر  دانێ 

كه بابت  پێ نه‌زانێ 

ئه‌ی رۆ  له‌به‌ر  بابی  تۆ 

لێمان  تێكده‌دا  ژوانێ 

ئه‌و  گولانه‌ی  هه‌لكێشان  

چاندبووت  له  كۆلانێ 

###   ###   ###

تۆ  به‌ناوی  ئاودانێ  

من  له  خوێندنی  كۆلانێ 

هه‌موو  رۆژ  یه‌كمان  ئه‌دیت 

له  سبه‌ینێ و نیورانێ 

ئه‌ی  رۆ  له‌به‌ر  بابی  تۆ  

لێمان  تێکده‌دا  ژوانێ 

ئه‌و  گولانه‌ی  هه‌لكێشان  

چاندبووت  له  كۆلانێ 

###   ###   ###

گوله  باخه‌ی  ناو  په‌رژین 

به  بۆن  بانگی  ئه‌كردین 

كه  بێینه‌وه جێی  ژوانێ  

بكه‌وینه  راموسانێ 

ئه‌یرۆ  له‌به‌ر  بابی  تۆ  

لێمان  تێكده‌دا  ژوانێ 

ئه‌و  گولانه‌ی  هه‌لكێشان  

چاندبووت  له  كۆلانێ 

###   ###   ### 

ئێواران  به‌دوای  نانێ 

ئه‌هاتی  بۆ  سه‌ردانێ 

تاكو  یه‌كتر  ببینین  

له كاتێ  كه‌س  نه‌یزانێ 

هه‌ی رۆ  له‌به‌ر  بابی تۆ 

لێمان  تێكده‌دا  ژوانێ 

ئه‌و  گولانه‌ی  هه‌لكێشان 

چاندبووت  له  كۆلانێ 

###   ###   ### 

له  ده‌ستبازی  بنداران 

دوور  له  چاوی  به‌دكاران 

ده‌ستم  له  شلكه‌ی  رانێ 

ئه‌یبردم  بۆ  ئاسمانێ  

هه‌یڕۆ  له‌به‌ر  بابی  تۆ 

لێمان  تێكده‌دا  ژوانێ 

ئه‌و  گولانه‌ی  هه‌لكێشان 

چاندبووت  له  كۆلانێ 

###   ###   ###

 جیران  جیران  جیرانێ 

جیرانه‌ی  خان و مانێ 

جێگایه‌كیتر  دانێ 

كه بابت  پێ نه‌زانێ 

ئه‌یڕۆ  له‌به‌ر  بابی  تۆ 

لێمان  تێكده‌دا  ژوانێ 

ئه‌و  گولانه‌ی  هه‌لكێشان  

چاندبووت  له  كۆلانێ 

###   ###   ###

                                                هه‌ندرێن 
       ##########################
   ژینی عاشق

ژینی  عاشق  به‌رده‌وام  

له  هۆندراوه و  هه‌لبه‌سته  

شه‌و و رۆژ  له  خه‌یالی 

نیگای  دوو  چاوی  مه‌سته 

§§§   §§§   §§§

ریشم  هه‌یه و  سۆفی  نیم 

له  ته‌كیه‌دا  ناخه‌وم 

شه‌و  و  رۆژ  له  خه‌یالی 

جوانیه‌كه‌ی  مانگه  شه‌وم 

جا  ئێوه  بۆ  بزانن  

كه‌من  گیرۆده‌ی  ئه‌وم 

چاره‌ی  ده‌ردی  من  ناكرێ 

به  هاوڕێ و دۆست و قه‌وم 

§§§   §§§   §§§

بێ  كه‌شكۆل و عه‌ساوه  

رێی  غوربه‌تم  گرتووه 

به‌دوای  ئه‌و  شۆخه  ئه‌چم  

كافرستان  بۆ  خۆی  بردووه  

هه‌زاران  عاشقی  وه‌ك  من  

له كفری  یار  مردووه  

منیش  بۆ  خۆشه‌ویستم  

دنیام پڕ له كفر  كردووه  

§§§   §§§   §§§

له  جه‌فای  تۆ  هه‌لاتم 

وامزانی  بیر  ئه‌چیه‌وه  

ئستاش  له ده‌ردی دووریت  

رۆژی  رۆنیشم  شه‌وه  

ئه‌وه‌ی  رۆیی  با  بڕوا 

جارێكیتر  وه‌ره‌وه 

خۆشه‌ویستی  جارێكه  

دله‌ی  عشقم  به‌ره‌وه  

§§§   §§§   §§§

ژینی  عاشق  به‌رده‌وام  

له  هۆندراوه و  هه‌لبه‌سته  

شه‌و  و  رۆژ  له خه‌یالی  

نیگای  دوو  چاوی  مه‌سته 

                                             هه‌ندرێن 
          #########################
   شه‌وانی درێژ

شه‌وانی  درێژ  خه‌یالی  من 

ده‌ریایه‌كه  بێ  سه‌ر و بن 

شه‌پۆلی  تیژ  دێت و ئه‌چێ 

دنیا  خه‌لاته  بۆ  ماچێ 

ئه‌و  وێنه‌یه‌ی  به‌رانبه‌رم 

خاكی  دنیای  كرده  سه‌رم 

به‌لام  وێنه  چ  وێنه 

چووت  روومه‌تی  ئاوێنه 

ناخی  خۆمی  تیا  ئه‌بینم 

ئاوازێكی  دلبرینم 

له  بۆ  ماسی  حه‌زه‌كانت 

ده‌ریایه‌كی  پڕ  ئه‌ڤینم 

                                                       هه‌ندرێن 
             ########################

  دلداری پرچ شۆڕم

هۆ  دلداری  پرچ  شۆڕم 

هه‌موو  خه‌ونێكم  به داوێكی  قژت  هه‌لواسیوه 

هێدی  هێدی 

به  گه‌رده‌ن و ملت  دێمه  خوارێ 

خه‌ونه  تازه‌كانم  هێشتا  ته‌ڕن 

به  په‌رچه‌متا  گرێ نادرێن 

ئاگات  لێیه 

تنۆك  تنۆك  

به‌گۆناتا  عشقه‌بارێ 

وا  خه‌ریكه  سینه‌ت  ببێ  به  خه‌ونزار 

بۆ  په‌پوله‌ی  خۆشه‌ویستیم 

بۆ  هۆندراوه‌ی  شێتی و مه‌ستیم  

هۆ  دلداری  پرچ  شۆڕم 

كه‌سێ  هه‌یه  ئه‌تۆی  دیبێ و 

به‌دوای  ووشه  نه‌گه‌ڕابێ  

تۆ  شعرێكی  هێند  ناسكی 

فه‌رهه نگ  هه‌یه   

به رووی  تۆدا  خۆی بكاته‌وه  

من  تێناگه‌م 

كێ  تۆی  نووسی 

من  وا  هاتووم 

ئه‌تنووسم و ئه‌تنووسمه‌وه 

هۆ  دلداری  پرچ  شۆڕم 

شه‌وم  بینی  له  چاوانیا  ره‌شی  ئه‌دزی  

................

....................

.......................

..................................

                                                   هه‌ندرێن 

‌

           #####################

       وه‌رزی به‌هاره‌

وه‌رزی  به‌هاره  یاره  

ئه‌مڕۆ  چه‌ژنی  ئه‌یاره 

ده‌شت و كێو  پڕ  گولزاره 

ده‌نگی  مه‌ل و روباره 

قاسپه‌ی  كه‌و  له‌سه‌ر  شاخی 

وێنه‌ی  به‌هه‌شتی  دیاره 

توخداكه‌ی  وه‌ره  خوارێ  

چته  له‌بن  ئه‌و  داره 

###   ###   ###

قژی  هاتۆته  خوارێ  

به‌سه‌ر  ملان  به‌جارێ 

خه‌نده‌ی  چووت  لێوه‌كانی  

عه‌تری  گولیان  لێ  بارێ 

چته  له‌بن  ئه‌و  داره 

توخداكه‌ی  وه‌ره  خوارێ 

###   ###   ###

ده‌م  بخه‌مه  نێو  ده‌مت 

ده‌ستێ  له‌نێو  په‌رچه‌مت 

بڕژێمه  باخ و چه‌مت 

له تروپكی  چووتێ  مه‌مت 

دنیای  عاشقان  خۆشه 

وه‌ره  به‌بادا  خه‌مت 

###   ###   ### 

                                      هه‌ندرێن 
                                          حاجی بایز   ١٩٨٤

              #####################

      هه‌ڵه‌یه‌کی عاشقانه‌

            به‌ڵێ گیانه‌ 

            من هه‌ڵه‌ بووم

هه‌ڵه‌یه‌کی عاشقانه‌ 

وام ئه‌زانی 

له‌ دواین جار

هه‌موو که‌سێک له‌ ئینسانه‌ 

* * * * *

نه‌مده‌زانی 

دڵێک هه‌یه‌ 

له‌ به‌رد ره‌قتر قینی هه‌یه‌

گڕی عشق گه‌رمی ناکا 

خۆشه‌ویستی نه‌رمی ناکا

* * * * *

وه‌ک ده‌روێشی بیری کۆنی مارکسیانه‌ 

وامده‌زانی 

هه‌موو شتێک له‌ گۆڕانه‌

نه‌مده‌زانی

که‌ خوی شیری 

ئه‌مێنێته‌وه‌ تاکو پیری

* * * * * 

دڵم دایه‌ به‌ر ره‌شه‌بای هه‌موو لایێ

تا روحی ئه‌و

بپه‌ڕته‌وه‌ له‌ ده‌ریایێ

بوومه‌ به‌له‌م 

به‌ سه‌ر پشتما خۆی گواسته‌وه‌ 

له‌ دوا که‌نار

به‌ جێی هێشتم 

بێ خواسته‌وه‌

* * * * *

به‌ جێی هێشتم 

له‌گه‌ڵ جه‌رگی له‌تکراوم

لێی شاردمه‌وه‌

هێزی ئه‌ژنۆ و نوری چاوم

به‌ڵام رۆله‌م 

هه‌ندۆ و ئاسه‌

من بۆ ئێوه‌م 

هه‌تاکو دوا هه‌ناسه‌

* * * * *

به‌ڵێ گیانه‌ 

من هه‌ڵه‌ بووم

هه‌ڵه‌یه‌کی عاشقانه‌

وامده‌زانی

له‌ دواین جار

هه‌موو که‌سێک له‌ ئینسانه‌
                                 هه‌ندرێن 

        ########################

  په‌شێمانی
زارم هه‌ڵناگرێ بڵێم با بڕوا

ئه‌زانم رۆژێ دێته‌وه‌ به‌م لا

ئه‌ڵێ نه‌مزانی فریوو درابووم

له‌ روناکی ژین دڵ داخرابووم

      * * * * *

به‌ڵام ئه‌و کات دڵم ناتوانێ

ده‌رگا واڵاکا بۆ په‌شیمانێ

که‌ به‌ردی خسته‌ کانی دڵمه‌وه‌ 

ئه‌و دڵه‌ی چه‌ند ساڵ لێی ئه‌خوارده‌وه‌

     * * * * *

تازه‌ رۆیشتی بارگه‌ت تێکناوه‌

خۆشه‌ویستیشت له‌گه‌ڵ پێچاوه‌

خۆت دایه‌ ده‌ستی رۆژگاری نادیار

به‌ کۆڵێ خه‌مه‌ بۆی چوویه‌ ژێر بار

     * * * * *

ئاوات و هیوام هه‌تاکو ماوی 

نه‌تبینم رۆژێ ته‌نیا و داماوی 

له‌ ناو ئازار و ئێش برینه‌

خۆت بخۆیته‌وه‌ له‌ گێژی ژینه‌

     * * * * *

هه‌ر چه‌ند دڵ ره‌ق بووی به‌ڵام دڵه‌ی من 

هه‌رگیز ناتوانێ ببێ به‌ دوژمن 

ئه‌و که‌سه‌ی عشق له‌ روح بڕوێنێ

هیچ هێزێ نیه‌ تێکی بشکێنێ

                             ‌هه‌ندرێن 
   #######################

